REZIME RADA

Magistarski rad pod naslovom „Uticaj fiskalnog sistema na konkurentnost i makroekonomsku stabilnost bosanskohercegovačke privrede“, kandidata Denisa Turića, dipl. oec., urađen je na 159 stranica. U toku istraživanja korišteno 111  bibliografske jedinice, od kojih su dvije trećine sa anglo-saksonskog govornog područja i napisane su od strane vodećih autoriteta iz oblasti koja je predmet istraživanja. Pored uvoda, zaključka i korištene literature, magistarski rad je petodijelno strukturiran, sadrži  18 slika i 26 tabela. 

U radu se polazi od toga da se u savremenim uslovima preko fiskalnog sistema provode mnoge funkcije, pri čemu je jedna od funkcija fiskalnog sistema ogleda u jačanju konkurentnosti i makroekonomske stabilnosti. Pri tome se u najširem kontekstu govori o fiskalnom sistemu u uslovima globalizacije, zatim o analizi uticaja fiskalnog sistema na konkurentnost i makroekonomsku stabilnost privrede, kako u Evropskoj uniji tako i u Bosni i Hercegovini.
Uvažavajući složenost naučnog problema i predmeta istraživanja u radu je postavljena i potvrđena slijedeća naučna hipoteza: u uslovima globalizacije, internacionalizacije i međunarodne mobilnosti kapitala fiskalni sistem bitno utiče na konkurentnost i makroekonomsku  stabilnost  privrede.
U teorijsko-metodološkom smislu naučni doprinos ovog magistarskog rada ogleda se u sljedećem: 

(1) Na temelju recentnih izvora koncizno su utvrđene teorijske osnove fiskalnog sistema, konkurentnosti i makroekonomske stabilnosti bosanskohercegovačke privrede;

(2) Predstavljene su osnovne karakteristike uticaja fiskalnog sistema na konkurentnost i makroekonomsku stabilnost bosanskohercegovačke privrede;

(3)  Utvrđeno je da fiskalni sistem utiče na konkurentnost i makroekonomsku stabilnost bosanskohercegovačke privrede. Takođe, fiskalni sistem u uslovima globalizacije treba ojačati kroz mehanizme bolje fiskalne koordinacije, kao i kroz smanjenje fiskalnog pluralizma koji uzrokuje neefikasnost fiskalnog sistema i slabljenje makroekonomske stabilnosti bosanskohercegovačke privrede.

        S aplikativnog aspekta doprinos provedenog istraživanja sadržan je u sljedećem:

  (1) Na osnovu rezultata istraživanja o uticaju fiskalnog sistema na konkurentnost i makroekonomsku stabilnost bosanskohercegovačke privrede ustanovljeno je da fiskalni sistem u uslovima globalizacije utiče na konkurentnost i makroekonomsku stabilnost. Naime, fiskalna struktura u zemljama u tranziciji mora biti pojednostavljena u cilju poboljšanja konkurentnosti i jačanja makroekonomske stabilnosti, posebno u uslovima pojačane porezne konkurencije. Nažalost, rezultati ukazuju da je uloga države Bosne i Hercegovine u razvoju fiskalnog sistema koji će pozitivno uticati na konkurentnost i makroekonomsku stabilnost minimalna;

(2) Identifikovana je uloga fiskalnih podsticaja u izgradnji konkurentnosti,    pri čemu su apostrofirani porezni oblici, posebno porez na dobit, kao i uloga državne pomoći u Bosni i Hercegovini kojom se utiče na njenu konkurentnost;

(3) Dat je prijedlog mjera za poboljšanje fiskalnog sistema Bosne i   Hercegovine, koji bi u opštem smislu poboljšao konkurentnost i makroekonomsku stabilnost.

